
JSMP hala’é treinamentu Kodigu Penal no Kodigu Prosesu Penal ba
komunidade Suco Oe-Leu no Eskola Sekundariu NG 03 Bobonaro, Distritu
Bobonaro

lha loron 11 no 13 Jullu 2012, Unidade Pesquizador Juridika no Unidade Relasaun Publiku
JSMP, hala’o treinamentu Kddigu Penal (KP) no Kddigu Prosesu Penal (KPP) ba komunidade
iha Suco Oe-Leo-Bobonaro no Eskola Sekundariu NU. 3 Bobonaro, Distritu Bobonaro.

Partisipantes ne’ebé partisipa iha treinamentu ba komunidade sira ne’e hamutuk ema nain 38.
Entre sira ne’e maidria feto (24) no mane ((14) akompafa husi Xefe Suco no Xefe Aldeia sira.
Aleinde ne’e total estudante ne’ebé tuir treinamentu iha loron 13 Jullu 2012 hamutuk ema 29
ne’ebé kompostu husi feto ema na’in 15 no mane ema na’in 14.

Diretor Ezekutivu JSMP, Luis Oliveira Sampaio hateten katak treinamentu ne’ebé maka hala’é
ba komunidade no estudante iha distritu refere nu’udar programa kontinuasaun JSMP nian ho
objetivu atu lori besik informasaun legal, justisa no direitus umanus ba komunidade no
estudantes sira ne’ebé mak durante ne’ebé jeografikamente dook husi sidade ka kapital.

Iha abertura treinamentu ba komunidade, Xefe Suco Oe-Leo Sr. Manuel Soares no Diretér
Eskola NU. 03 Bobonaro Sr Felisberto da Silva ho laran haksolok hato’6 bemvindu ba JSMP no
hato’o sira nia agradesimentu ba JSMP tanbéa bele hakat too ba iha sira nia fatin hodi fahe netik
informasaun sira relasiona ho lei no justisa.

JSMP espera katak komunidade iha Suco Oe-leo no estudante ne’ebé partisipa ona iha
treinamentu durante loron ida ne’e bele iha kofiesimentu adekuada kona-ba lei no justisa, atu
nune’é bele fasilita sira hodi maneija sira nia-an kuandu sira infrenta justisa no hatene oinsa atu
uza informasaun legal sira ne’e iha sira nia moris loron-loron.

